
Uitgawe 4, 2011
TEKEN IN OP ONS GRATIS NUUSBRIEF
Nuttige Skakels  
· Volg ons...  

· Nuus..  

· Komende Bybeldae &  Ontbyte  

· Donasies in RSA / VK of Europa  

In Hierdie Uitgawe...
Duisende kom na Christus tydens Malawi-uitreik
Armste Christene in Burundi ontvang Bybels
Bybels vir Mosambiek
Inspirerende Idees
Spesiale Geskenk-maand
Gebedsversoeke
Duisende kom na Christus tydens Malawi-uitreik

God is goed. Ons weet dit vir 'n feit, maar dit is wonderlik om dit so prakties en so tasbaar te ervaar soos die deelnemers op die uitreik na Malawi. Die getuienisse in hierdie artikel maak net 'n klein persentasie uit van die reaksie van diegene wat God in aksie gesien het. Mense het hulle tot Christus gewend, nuwe kerke is geplant en wonderwerke het voor ons oë plaasgevind. Dalk net so belangrik is die werk wat God in die deelnemers self gedoen het.. Lees verder.. 
Sien fotos.. | Lees die volledige verslag..   

 

Armste Christene in Burundi ontvang Bybels

Anton skryf: "Die armste gelowiges in Burundi word deurgaans bereik om Bybels aan hulle te voorsien...God het ook voorsien dat ons al die leraars in die Noorde wat aan die Veritas opleiding deelneem 'n Kirundi Studiebybel kon gee. Hierdie is 'n groot leemte onder die gemeentes en ons bid vir meer finansies, sodat ons hierdie waardevolle hulpbron met meer leraars kan deel."

Lees verder..    

 

Bybels vir Mosambiek

Jaco Oldewage en sy span het 200 Bybels in Mosambiek gaan aflewer.
Hulle het 'n week by 'n Bybelskool spandeer waar hulle studente opgelei het en het toe saam met hierdie Bybelskool studente 'n nabygeleë tronk gaan besoek. Daarna het hulle 'n skool die dorpie Sessera gaan besoek waar hulle teenoor die kinders getuig het.

Jaco skryf: 
"Ek kan nie genoeg beklemtoon wat 'n groot verskil julle gemaak het nie.
Namens al die mense van Maforga Christian Village en Every Nation Pretoria/Centurion ... DANKIE!"  

Inspirerende Idees
Jeanette Khumalo (die hoof van Arise and Shine Daycare), Roodepoort, het 'n diep liefde vir die HERE en vir die kosbare kinders wat in haar sorg geplaas word. Sy het die visie verkry om die kinders aan te moedig om bydraes in die klein botteltjies (deur Bibles for Believers voorsien) in die klaskamers te plaas. Later het hulle al die bydraes in die groot houer geplaas wat sy na die volgende ontbyt geneem het. Sy beskou dit as 'n deurlopende bediening en beplan om op 'n gereelde basis geld in te samel. Dankie Jeanette! 

Lees meer..   

 

Spesiale Geskenk-maand

Oktober is weer hier. Dit is nou die tyd van die jaar wanneer ons vra vir 'n spesiale poging van al ons vennote. Maak asseblief 'n spesiale skenking bo en behalwe u normale bydrae hierdie jaar. Een van die projekte wat hierdie tyd van die jaar nog baie hulp nodig het is die Indië-projek. JJ sal binnekort vertrek en sal Bybels aan medegelowiges in die Orissa provinsie van Indië aflewer. Merk asseblief u spesiale geskenk as "Spesiale Geskenk" of "Indië-projek". Ek wil nou bydra..



Gebedsversoeke
Nasorg van die Uitreik...
· Bid asseblief vir die plaaslike kerke in Malawi en hul lede om voort te gaan met die opvolgwerk en met die deur-tot-deur-evangelisasie. 

· Dat nuwe kerke die visie van die groot sendingopdrag sal verstaan.  

· Bid vir die sentrale leier Harvey Chabinga met sy opvolgwerk by al die nuut gestigde kerke en ook die vergadering wat hy met die plaaslike leraars sal hê. 

· Bid vir die nuwe gelowiges dat hulle sal bly groei, die Bybel sal lees en die nuut gestigde kerke sal bywoon.   

· Dat God vir ons die krag en die moed sal gee om voort te gaan met hierdie visie om uit te reik, op te lei en kerke vir sendingwerk te stuur/motiveer. 

· Bid vir Bybels vir al die nuwe bekeerlinge. 

· Bid vir volgende jaar se uitreike na Malawi (Maart/April), Tanzanië (Julie/Augustus) en Zimbabwe (Oktober skoolvakansie 2012). Kom saam! 

Besoek gerus ook ons gebedsblog.. 

 

Baie dankie vir u gebede - ons weet dat dit 'n groot verskil maak!
  

 

  

Seënwense,


Bibles for Believers

 

Ons Bankbesonderhede:
Bibles for Believers
ABSA Bank Westgate (Takkode 632005)
Tjekrekening 4075040885

U Verwysing: Gebruik asseblief u vennootnommer 3711  of u Naam en Van.

